
ᐧᐃᓐᑕᒪᑫᐧᐃᓐ ᑭᐸᑭᑎᓂᑲᑌ ᐁᑲᐧᑫᐧᑌᓇᓂᐧᐊᒃ ᒋᐊᓐᒋᒋᑲᑌᒃ ᑲᐃᓇᑭᓐᑌᒃ ᐃᔥᑯᑌᐧᐃᔭᑉ 

 
 ᐊᔾᑦᕈ ᐧᐊᓐ ᐃᔥᑯᑌᐧᐃᔭᑉ ᐊᓄᑭᐧᐃ ᐱᒥᐧᐃᒋᑫᐧᐃᓐ ᑭᐧᐁᑎᓄ ᑕᔑᑫᐧᐃᓇᓐ ᑲᐅᒋᐊᓄᑲᒋᑲᑌᑭᓐ 

 
ᐊᔾᑦᕈ ᐧᐊᓐ ᐃᔥᑯᑌᐧᐃᔭᑉ ᑭᐧᐁᑎᓄᒃ ᑕᔑᑫᐧᐃᓇᓐ ᑲᐅᒋ ᑎᐯᓐᑕᒧᐧᐊᒡ ᐅᑭᐅᑎᓯᑯᓇᐧᐊ ᒧᔥᑭᓀᐱᐃᑲᓂ ᒣᐧᑲ 

ᑲᔥᑲᑎᓄᑭᓯᔅ 4, 2009 ᑲᑭᑭᓄᐧᐃᓂᐧᐊᒃ, ᐅᐅᒪ ᑲᐃᔑᐊᐸᑕᒃ ᐸᑫᐱᐃᑲᓐ 78 ᐅᓐᑌᕆᐅ ᐃᔥᑯᑌᐧᐃᔭᑉ 

ᑲᐃᔑ ᐊᐱᑕᒪᑫᐧᐊᒡ ᑲᐃᓇᑯᓂᑲᑌᒃ, 1998, ᑲᑭᐅᔑᓯᒋᑲᑌᑭᐸᓐ 1998, ᑭᑭᓇᐧᐊᒋᐱᐃᑲᓐ 15, 

(ᐅᔑᓯᒋᑫᐧᐃᓐ B), ᑭᑲᐧᑫᐧᑌᐧᐊᒃ ᒋᐊᓐᑎᓂᑲᑌᒃ ᑲᐃᓇᑭᑕᒪᑫᐧᐊᒡ ᐃᔥᑯᑌᓂ, ᐊᐱ ᑕᔥ ᒪᑯᑭᓯᔅ 1, 2010 
ᑕᐃᔑᐅᔥᑭᓭ. ᐅᑕᐱᑕᒪᑫᒃ ᐃᑕᔥ ᑲᑭᐸᑭᑎᓇᒧᐧᐊᒡ ᒧᔥᑭᓀᐱᐃᑲᓂ ᐁᐃᓇᑭᑕᓱᓀᔭᓂᒃ EB-2009-0230. 
ᒥᑕᔥ ᑫᐃᔑᓭᒃ ᐃᐧᐁᓂ ᑲᐧᐃᐃᔑ ᐅᓀᓐᑕᒧᐧᐊᒡ ᐅᑕᐱᑕᒪᑫᒃ ᑲᑭᐱᐃᔑᑲᐧᑫᒋᒥᐧᑕ ᑲᑭᓇ ᐊᐸᓐ ᑕᔑᑫᐧᐃᓇᓐ 

ᑕᐃᔑᑕᑯᓭᐧᐊᓐ ᐅᐅᒪ ᑲᐱᒥᐊᐸᒋᑐᐧᐊᒡ ᐃᔥᑯᑌᓂ. ᑭᐱᒥᓂᔕᐃᑲᑌ ᒧᔥᑭᓀᐱᑫᐧᐃᓐ ᑲᐃᓇᑯᓂᑫᐧᐊᒡ 

ᑲᐊᐱᑕᒪᑫᐧᐊᒡ ᓂᐧᓴᔦᒃ ᑲᐅᒋᐱᒪᓄᑭᒪᑲᑭᓐ ᐱᒥᐱᑌᒋᑫᐧᐃᓇᓐ ᑲᐃᓇᑯᓂᑲᑌᑭᓐ, ᐁᐅᒋᐊᐸᑕᑭᐣ ᑲᒥᐧᓇᒋᑲᑌᒃ 

ᐃᓇᑭᓐᑕᒪᑫᐧᐃᓐ ᑭᐊᐸᑕᒃ ᐧᐊᓴᑯᓀᒋᑲᓐ. 
 
ᑭᔥᐱᓐ ᐅᑕᐱᓂᑲᑌᓂᒃ ᑲᑭᑲᐧᑫᐧᑌᐧᐊᒡ, ᑲᑭᓇ ᑲᐱᒥ ᐊᐸᒋᑐᐧᐊᒡ ᐃᔥᑯᑌᓂ (R2) ᑲᓇᐸᒡ 1,000 ᑭᓗᐧᐊᑦ 
ᑕᓱᑭᓯᔅ 1.9 ᐱᕐᓭᓐᑦ ᐃᓂᑯᒃ ᑫᒪ $1.92 ᑕᓇᓐᑭᓭᓂ ᒪᒪᐤ ᑲᑭᓐᑕᒪᐧᐃᐧᑕ. ᐧᐃᓇᐧᐊ ᐧᐃᓐ 1,157 ᑭᓗᐧᐊᑦ 

ᑲᐃᔑᐱᒥᐊᐸᒋᑐᐧᐊᒡ ᐃᔥᑯᑌᓂ ᐯᔑᑯᑭᓯᔅ $4.83 ᑕᐧᓴᐱᒃ ᑕᓇᓐᑭᓭᓂ ᑕᓱᑭᓯᔅ. ᑯᑕᑭᔭᓐ 13,000 ᑭᓗᐧᐊᑦ 

ᑲᐱᒥᐸᒋᑐᐧᐊᒡ ᐃᔥᑯᑌᓂ ᑕᓱᑭᓯᔅ 1.9 ᐱᕐᓭᓐᑦ ᐃᓂᑯᒃ ᑫᒪ $26.85 ᑕᓇᓐᑭᓭᓂ ᒪᒪᐤ ᑲᑭᓐᑕᒪᐧᐃᓐᐧᑕ. 
 
ᑫᐅᒋ ᐧᐊᐸᑕᒧᐧᐊᒡ ᐊᔾᑦᕈ ᐧᐊᓐ ᐊᓄᑭᐧᐃ ᐱᒥᐧᐃᒋᑫᐧᐃᓐ ᐅᒧᔥᑭᓀᐱᐃᑫᐧᐃᓇᓐ  
 
ᒧᔥᑭᓀᐱᐃᑲᓇᓐ ᐊᔭᐧᐊᓐ ᑭᔥᐱᓐ ᐧᐃᓇᓇᑲᑕᐧᐊᐸᑕᒪᓐ ᐧᐁᑎ ᑲᐊᐱᑕᒪᑫᐧᐊᒡ ᐅᑐᔑᐱᐃᑫᐧᐃᑲᒥᑯᐧᐊ ᑐᕋᓐᑐ 

ᑲᔦ ᐱᐧᐊᐱᑯᒃ ᐅᐅᒪ, www.oeb.gov.on.ca, ᑲᔦ ᐃᔥᑯᑌ ᐊᓄᑭᐧᐃ ᐊᓄᑭᐧᐃᑲᒥᑯᒃ ᑲᔦ ᐱᐧᐊᐱᑯᒃ.   
ᑫᐃᔑᒋᑫᔭᓐ ᐧᐃᑕᐧᑭᔭᓐ ᐅᔥᑭ ᐃᓇᑭᓐᑕᒪᑫᐧᐃᓐ ᑲᐧᐃᑕᔑᓐᑌᒃ  
 
ᑲᐊᐱᑕᒪᑫᐧᐊᒡ ᐊᔕ ᑭᔕᒡ ᐅᑭᐧᐊᐧᐁᓀᑕᓇᐧᐊ ᑫᐃᔑᒪᑕᓄᑲᑕᒧᐧᐊᒡ ᐅᐧᐁᓂ ᒧᔥᑭᓀᐱᐃᑲᓂ ᓇᐧᑫᐱᐊᒪᑫᐧᐃᓂᒃ 

ᒋᐅᒋᓇᐧᑫᐧᐁᔑᒥᐧᐁᐧᐊᒡ, ᑭᔥᐱᓐ ᑕᔥ ᐁᑕ ᐃᔑᓇᐁᓐᑕᒧᐧᐊᒡ ᐅᑯ ᑲᐊᐱᑕᒪᑫᐧᐊᒡ ᓇᐧᐊᒡ ᒋᑭᒥᓄᓭᑭᐸᓐ ᒋᒧᒋ 

ᑕᔑᓐᑕᒪᑫᓇᓂᐧᐊᒃ.  

ᑭᑕᑭᑕᐧᑭ ᐅᐅᒪ ᑲᐧᐃᑐᒋᑲᑌᒃ ᐯᔑᐧᑲᔦᒃ ᐃᐃᒪ ᓂᐧᔕᔦᒃ ᐃᓇᑫ ᒐᐸᔑᔥ ᑲᐊᓂᐧᐃᓐᒋᑲᑌᒃ. ᐱᑯ ᐊᐧᐁᓀᓐ 

ᑲᐃᓀᑕᒃ ᒋᐱᒥᓂᔕᐊᒃ ᑲᐃᓇᒋᑲᓂᐧᐊᓂᒃ ᑲᔦ ᐧᐃᑕᐧᑭᓯᒃ ᑭᑕᒋ ᐧᐊᐧᐊᐸᑕᓐ ᒪᓯᓇᐃᑲᓇᓐ ᑲᑭᐅᔑᐱᐃᑲᑌᑭᓐ 

ᑭᑕᔑᓐᑌᑭᓐ ᐅᐅᐧᐁ ᑲᐧᐃᐃᔑᒋᑫᓇᓂᐧᐊᒃ ᐃᐃᒪ ᑲᐊᐱᑕᒪᑫᐧᐊᒡ ᑲᐊᐸᒋᑐᐧᐊᒡ ᒪᒪᑕᐧᐃᐱᐧᐊᐱᑯᒃ. 
 

1. ᐃᔑᓂᔕᐊᒪᐧᐃᒃ ᑲᐊᐱᑕᒪᑫᐧᐊᒡ ᑭᑐᔑᐱᐃᑲᓐ ᐊᓂᓐ ᐁᐃᓀᑕᒪᓐ 
ᑲᐊᐱᑕᒪᑫᐧᐊᒡ ᑲᔦ ᐊᔾᑦᕈ ᐧᐊᓐ ᐃᔥᑯᑌᐧᐃᔭᑉ ᑭᑕᐅᔑᐱᐊᒪᐧᐊᒃ. ᑕᐧᐊᐸᑕᐊᑲᓂᐧᐃᐧᐊᒃ ᐅᑕᐱᑕᒪᑫᒃ, ᑲᔦ 

ᑕᐃᓇᐸᑕᓐ ᑭᑐᔑᐱᐃᑲᓐ ᒋᑲᓇᐧᐁᑕᐧᑲᒃ ᑲᐱᓇᐧᑫᑐᐧᐊᒡ ᐊᐧᐃᔭᒃ ᒧᔥᑭᓀᐱᐃᑲᓂ. ᐊᔕ ᑕᔥ ᒋᐅᑎᓯᑯᐧᐊᒡ 

ᑭᑐᔑᐱᐃᑲᓂ ᒋᐧᐸ ᑭᒋᐊᓇᒥᐁᑭᔑᑲᓂᑭᓯᔅ 18, 2009 ᑭᑭᓄᐧᐃᓂᐧᐊᒃ. ᐅᑕᐱᑕᒪᑫᒃ ᐅᑲᐅᑕᐱᓇᓇᐧᐊ 

ᐅᔑᐱᐃᑲᓇᓐ ᑲᐅᒋᑕᑯᐱᑌᑭᓐ ᐅᔑᐱᐊᒪᑎᐧᐃᓇᓐ ᑫᒪ ᐱᐧᐊᐱᑯᒃ ᑲᐅᒋᒪᒋᓂᔕᐃᑲᑌᒃ ᒐᐸᔑᔥ 

ᑲᐅᔑᐱᐃᑲᑌᑭᓐ ᑫᐃᔑᓂᔕᐃᑲᑌᑭᓐ. 
 

2. ᑫᑭᓐ ᐅᐅᒪ ᐱᑕᐧᑭᓐ 
ᐱᓴᓐ ᐃᑯ ᑭᑕᐱᑲᐧᑫᐧᑌ ᑫᑭᓐ ᒋᐱᑕᐧᑭᔭᓐ ᐅᐅᒪ ᑲᐧᐃᐃᔑ ᒪᑕᓄᑭᐧᐊᒡ. ᑲᔦ ᐃᔑᓂᔕᐊᓐ ᑭᑐᔑᐱᐃᑲᓐ 

ᐧᐁᑎ ᐊᔾᑦᕈ ᐧᐊᓐ. ᑭᔥᐱᓐ ᐧᐃᑕᐧᑭᐧᐊᒡ ᑕᐱᒋᓂᔕᐊᒪᐧᐊᑲᓂᐧᐃᐧᐊᒃ ᑲᑭᐃᔑᒥᑭᑲᓂᐧᐊᒃ ᑲᔦ ᑯᑕᑭᔭᓐ 

ᐧᐃᓐᑕᒪᑫᐧᐃᓇᓐ ᑲᑭᐱᐸᑭᑎᓇᒧᐧᐊᒡ ᐅᐅᒪ ᑲᐧᑫᐧᑌᐧᐃ ᓇᑭᔥᑲᑎᐧᐃᓂᒃ. ᐊᓐᑕᐧᐁᑕᑯᓯᐧᐊᒃ ᐅᐅᒪ ᑲᐱᑕᐧᑭᐧᐊᒡ 

ᒋᐃᔑᓂᔕᐊᒧᐧᐊᒡ ᐅᔑᐱᐃᑲᓇᓐ ᑲᑭᓇ ᑲᐧᐃᐃᔕᐧᐊᒡ ᑲᐧᑫᐧᑌᐧᐃ ᓇᑭᔥᑲᑎᐧᐃᓂᒃ. ᑲᑭᐅᔑᑐᔭᓐ ᑭᑐᔑᐱᐃᑲᓐ 

ᐊᔕ ᒋᐅᑎᓯᑯᐧᐊᒡ ᐅᑕᐱᑕᒪᑫᒃ ᒋᐧᐸ ᑭᒋᐊᓇᒥᐁᑭᔑᑲᓂᑭᓯᔅ 11, 2009 ᑭᑭᓄᐧᐃᓂᐧᐊᒃ ᑲᔥᐳᓭᒃ ᐊᐱ 

ᑲᑭᐅᔑᒋᑲᑌᑭᐸᓐ ᐧᐃᓐᑕᒪᑫᐧᐃᓐ. ᑭᑐᔑᐱᐃᑲᓐ ᒋᐧᐃᓐᑕᒪᓐ ᐊᐧᐁᓀᓂᐧᐃᔭᓐ, ᑫᒪ ᑲᔦ ᐊᓂᓐ ᑫᐃᔑᔥᑲᑯᔭᓐ 

ᐅᐅᐧᐁ ᑲᐧᐃᒪᑕᓄᑲᒋᑲᑌᒃ, ᑫᒪ ᑲᔦ ᐁᐅᒋ ᑲᑲᓄᑕᒪᐧᐊᐧᑕ ᑯᑕᑭᔭᒃ ᐊᐧᐃᔭᒃ, ᒋᐧᐃᓐᑕᒪᓐ ᐊᓂᓐ 

ᐁᔑᐸᐸᒥᓯᐧᐊᒡ ᑲᔦ ᐊᓐᑎ ᐁᔑ ᑕᐧᑲᑭᓐᓱᐧᐊᒡ. ᐅᑕᐱᑕᒪᑫᒃ ᑲᐧᐃᓐ ᑕᑭᐃᑭᑐᓯᐧᐊᒃ ᒋᑎᐸᐃᑲᑌᓂᒃ ᐅᐅᐧᐁ 

ᑲᐧᐃᑐᒋᑲᑌᓂᒃ ᐊᓂᔥ ᑲᑭᑲᐧᑫᐧᑌᒡ ᐁᐅᒋᐃᑭᑐᓯᒃ ᓇᑲᑕᒃ ᑲᑭᑭᓄᔥᑭᑫᒪᑲᓂᒃ ᐃᓇᑭᓐᒋᑫᐧᐃᓇᓐ 

ᑲᑭᒥᐧᓇᒋᑲᑌᑭᓐ. ᑕᑲᐧᑫᒋᒥᐧᐁᐧᐊᒃ 
 
ᑲᐧᑫᒋᑫᒧᐧᐃᓇᓐ ᑲᔦ ᑲᑭᐱᐸᑭᑎᓂᑲᑌᑭᓐ 

 
ᐊᐱᑕᒪᑫᐧᐃᓂᒃ ᑲᑭᐅᒋ ᐅᑕᐱᓂᐧᑕ ᑫᐱᑕᐧᑭᐧᐊᒡ ᑲᐊᓐᑕᐧᐁᑕᒧᐧᐊᒡ ᒋᒥᓂᐧᑕ ᐧᐃᓐᑕᒪᑫᐧᐃᓇᓐ ᑲᔦ 

ᒪᓯᓇᐃᑲᓇᓐ ᑲᐅᒋ ᐸᑭᑎᓂᑲᑌᑭᓐ ᐊᔾᑦᕈ ᐧᐊᓐ ᑲᔦ ᑯᑕᑭᔭᓐ ᑫᑯᓇᓐ ᑲᑭᑲᐧᑫᒋᒥᐧᑕ ᒋᑕᔑᓐᑌᑭᓐ 

ᑕᑭᐃᔑᒋᑫᐧᐊᒃ ᒋᐅᔑᑐᐧᐊᒡ ᐅᑐᔑᐱᐃᑲᓂᐧᐊ ᐁᑲᐧᑫᐧᒋᒪᐧᐊᒡ ᑲᐊᐱᑕᒪᑫᓂᒡ ᑲᔦ ᒋᐧᐊᐸᑕᐃᐧᑕ ᐊᔾᑦᕈ ᐧᐊᓐ  

ᒣᐧᑲ ᐊᐱ ᑫᒪ ᒋᐧᐸ ᑭᒋᐊᓇᒥᐁᑭᔑᑲᓂᑭᓯᔅ 17, 2009 ᑭᑭᓄᐧᐃᓂᐧᐊᒃ. ᐊᔾᑦᕈ ᐧᐊᓐ ᐅᑲᐃᔑᐸᑭᑎᓇᓐ 

ᐅᑐᔑᐱᐊᒪᑯᐧᐃᓐ ᐊᐱᑕᒪᑫᐧᐃᓂᒃ ᑲᑭᐃᔑᓇᐧᑫᐧᐁᔑᒥᐧᐁᒡ ᑲᔦ ᒋᑭᐧᐁᓂᔕᐊᒪᑫᒡ ᑲᑭᐱᐅᒋ ᑲᐧᑫᒋᒪᑲᓂᐧᐃᒡ 

ᒋᐧᐸ ᐅᔥᑭᐱᐳᓂᑭᓯᔅ 13, 2010 ᑭᑭᓄᐧᐃᓂᐧᐊᒃ.    
 
ᑲᐧᐃᑕᐧᑭᐧᐊᒡ ᐅᑐᔑᐱᐃᑲᓂᐧᐊ ᐊᓐᑕᐧᐁᑕᑯᓯᐧᐊᒃ ᒋᐸᑭᑎᓇᒧᐧᐊᒡ ᐊᐱᑕᒪᑫᐧᐃᓂᒃ, ᑲᔦ ᑭᔥᐱᓐ ᐧᐃᑐᑕᒧᐧᐊᒡ 

ᐊᔕ ᒋᐃᔑᐸᑭᑎᓇᒧᐧᐊᒡ ᐊᔾᑦᕈ ᐧᐊᓐ ᑲᔦ ᑯᑕᑭᔭᒃ ᑲᐧᐃᑕᐧᑭᐧᐊᒡ, ᒋᐧᐸ ᑲᑕᐧᑲᑭᓱᒡᑭᓯᔅ 3, 2010 

ᑭᑭᓄᐧᐃᓂᐧᐊᒃ. ᑭᔥᐱᓐ ᐊᔾᑦᕈ ᐧᐊᓐ ᐧᐃᓇᐧᑫᑕᑭᓐ ᐅᑐᔑᐱᐊᒪᑯᐧᐃᓇᓐ ᐊᓐᑕᐧᐁᑕᑯᓯ ᒋᓇᐧᑫᐱᐊᒪᐧᐊᒡ ᒋᐧᐸ 

ᑲᑕᐧᑲᑭᓱᒡᑭᓯᔅ 24, 2010 ᑭᑭᓄᐧᐃᓂᐧᐊᒃ. 

ᑫᑐᑕᒪᓐ ᐧᐃᐸᑭᑎᓇᓐ ᑭᑐᔑᐱᐃᑲᓇᓐ ᐊᐱᑕᒪᑫᐧᐃᓂᒃ 

 
ᑭᔥᐱᓐ ᐊᔭᐧᐊᓀᓐ ᑭᑭᓇᐧᐊᒋᒋᑲᓐ ᐱᐧᐊᐱᑯᒃ, ᐃᔑᓂᔕᐊᓐ ᑭᑐᔑᐱᐃᑲᓐ ᑲᐊᐱᑕᒪᑫᐧᐊᒡ ᑲᐃᔑᐊᔭᓂᒃ 

ᑲᐃᔑᒪᒪᐧᐊᑌᑭᓐ ᐧᐃᓐᑕᒪᑫᐧᐃᓇᓐ ᐱᐧᐊᐱᑯᒃ ᐅᐅᒪ www.errr.oeb.gov.on.ca. ᑕᑯ ᑲᔦ ᓂᔑᓐ 

ᑲᑭᓇᐱᐱᐃᑲᑌᑭᓐ ᐊᓐᑕᐧᐁᒋᑲᑌᐧᐊᓐ. ᑭᔥᐱᓐ ᐊᔭᓯᐧᐊᓐ ᑭᑭᓇᐧᐊᒋᒋᑲᓐ ᐱᐧᐊᐱᑯᒃ, ᐃᓇᐱᓐ ᑲᐊᐱᑕᒪᑫᐧᐊᒡ 

ᑲᐃᔑᐊᑌᓂᒃ ᐱᐧᐊᐱᑯᒃ ᐧᐃᓐᑕᒪᑫᐧᐃᓇᓐ ᑲᐃᔑ ᑭᑭᓇᐧᐊᒋᐱᐃᑲᑌᑭᓐ ᒧᔥᑭᓀᐱᐃᑲᓇᓐ ᒋᒧᔥᑭᓀᐱᐊᒪᓐ 

ᑭᑭᓇᐧᐊᒋᒋᑲᓐ ᒋᐅᓐᑎᓇᒪᓱᔭᓐ. ᑫᑐᑕᒪᓐ ᒋᐅᒋᐃᔑᓂᔕᐊᒪᓐ ᑲᔦ ᐧᐃᐱᐧᐃᓐᑕᒪᓐ ᒪᐧᐊᒋᐃᑎᐧᐃᓇᓐ 

ᒋᐃᓇᐱᔭᓐ RESS ᐅᔑᐱᐃᑲᓂ ᑭᑭᓄᔥᑭᑫᐧᐃᓇᓐ ᐅᐅᒪ www.oeb.gov.on.ca, ᒧᔥᑭᓀᐱᐃᑫᐧᐃᓇᓐ 
ᑲᐅᒋᒧᔥᑭᓀᐱᐃᑲᑌᑭᓐ ᐱᐧᐊᐱᑯᒃ. ᑭᓇᐧᐊ ᑲᐊᔭᓯᐧᐊᓐ ᒪᒪᑕᐧᐃᐱᐧᐊᐱᒃ ᐱᓇᐊᓇᓐ ᐱᑌᐧᐁᓯᒋᑲᓇᐱᑯᓯᒃ 

ᑭᑐᔑᐱᐃᑲᓐ, ᑕᑯ ᑕᔥ ᓂᔑᓐ ᑲᒪᓯᓇᐃᑲᓂᐧᐊᑭᓐ ᑲᑭᓇᐱᐱᐃᑲᑌᑭᓐ. ᐱᓴᓂᑯ ᑲᔦ ᑭᑕᐅᒋ ᐱᒪᒋᓂᔕᐊᓐ 

ᑭᑐᔑᐱᐊᒪᑯᐧᐃᓂᐧᐊ ᒐᐸᔑᔥ ᑲᐅᔑᐱᐃᑲᑌᒃ ᑫᐃᔑᓂᔕᐊᒪᓐ ᑲᔦ ᑕᔥ ᓂᔑᓐ ᑲᑭᓇᐱᐱᐃᑲᑌᑭᓐ 

ᐊᓐᑕᐧᐁᒋᑲᑌᐧᐊᓐ. 
 
ᑭᔥᐱᓐ ᐧᐃᓇᐧᑫᑐᔭᓐ ᐅᐅᐧᐁ ᐧᐃᓐᑕᒪᑫᐧᐃᓐ, ᑕᑯᐱᐊᓐ ᐊᑭᓐᑕᓱᓐ EB-2009-0230 ᑲᑭ ᑭᑭᓇᐧᐊᒋᐱᐊᒪᓐ 
ᑲᐱᑕᔑᓐᑕᒪᑫᔭᓐ ᐱᐧᐊᐱᑯᒃ ᑲᐱᐅᒋ ᐅᔑᐱᐃᑫᔭᓐ ᑫᒪ ᐃᔥᐱᒥᒃ ᑭᑐᔑᐱᐊᒪᑫᐧᐃᓂᒃ. ᑭᒋᓀᑕᐧᑲᓐ ᑲᔦ 

ᒋᑕᑯᐱᐊᒪᓐ ᑭᑎᔑᓂᑲᓱᐧᐃᓐ, ᑭ ᑭᑭᑐᐧᐃ ᐊᑭᓐᑕᓱᓐ ᑲᔦ ᑭᑐᔑᐱᐊᒪᑯᐧᐃᓇᓐ ᑲᐅᒋᑕᑯᐱᑌᑭᓐ ᑫᒪ ᑲᔦ 

ᑭᔥᐱᓐ ᐊᔭᐧᐊᓀᓐ ᒪᒪᑕᐧᐃᐱᐧᐊᐱᑯᒃ ᑲᐅᒋᐅᔑᐱᐊᒪᑯᔭᓐ ᑲᔦ ᐸᒃᔅ ᐊᑭᓐᑕᓱᓐ. ᑲᑭᓇ ᐅᔑᐱᐊᒪᑎᐧᐃᓇᓐ 

ᒋᐃᔑᓂᔕᐊᒪᐧᐊᔦᒃ ᑲᐸᒥᓇᒃ ᐅᔑᐱᐃᑲᓇᓐ ᐅᐅᒪ ᒐᐸᔑᔥ ᑲᐅᔑᐱᐃᑲᑌᒃ ᑫᐃᔑᓂᔕᐊᒪᓐ, ᐊᔕ ᑕᔥ 

ᒋᐧᐊᐸᑕᒧᐧᐊᒡ ᒋᐧᐸ 4:45 ᑎᐸᐃᑲᓀᔭᒃ ᐅᓇᑯᔑᒃ ᐃᐃᐧᐁ ᐁᑭᔑᑲᒃ ᑲᐊᓐᑕᐧᐁᑕᐧᑲᑭᓐ ᒋᐃᔑᐧᐊᐸᓐᑕᒧᐧᐊᒡ. 
 
ᑫᔭᐱ ᓇ ᑭᑕᓐᑕᐧᐁᑕᓐ ᒋᐧᐃᓐᑕᒪᑯᔭᓐ .  
 
ᑭᔥᐱᓐ ᑫᔭᐱ ᐊᓐᑕᐧᐁᑕᒪᓐ ᒋᐧᐃᑕᒪᑯᔭᓐ ᐊᓂᓐ ᑫᐃᔑᒋᑫᔭᐸᓐ ᒋᐱᑕᐧᑭᔭᓐ ᑭᑕᐅᓐᑎᓇᓐ ᒋᐃᓇᐱᔭᓐ ᐃᐃᒪ 

ᑲᐊᐱᑕᒪᑫᐧᐊᒡ ᑲᐊᐸᒋᑐᐧᐊᒡ ᒪᒪᑕᐧᐃ ᐱᐧᐊᐱᑯᒃ www.oeb.gov.on.ca  ᑫᒪ ᑭᑭᑐᐧᐃᓂᒃ ᐧᐃᐅᒋ ᑲᓄᓇᐧᑕ 
ᐧᐁᑎ ᑲᐃᔑᐊᓄᑭᐧᐊᒡ 1-877-632-2727. 
 
ᑭᒋᓀᑕᐧᑲᓐ   

 
ᑭᔥᐱᓐ ᐁᑲ ᐱᒋᓂᔕᐊᒪᓐ ᑭᑐᔑᐱᐃᑲᓐ ᐧᐃᐱᐧᐃᓐᑕᒪᓐ ᐁᐧᐃᓇᑲᔥᑲᒪᓐ ᐅᐅᐧᐁ 
ᑲᐧᐃᑐᒋᑲᑌᒃ ᑫᒪ ᐁᑲ ᑲᐧᑫᐧᑌᔭᓐ ᒋᐧᐃᒋᐧᑕᔭᓐ ᐅᐅᒪ ᐊᓄᑭᐧᐃᓂᒃ ᑲᑭᐅᔑᐱᐃᑲᑌᒃ 
ᐧᐃᓐᑕᒪᑫᐧᐃᓂᒃ , ᒥᐱᑯ ᐱᓴᓐ ᑫᐃᔑᒪᑕᓄᑲᑕᒧᐧᐊᒡ ᐁᑲ ᐃᒪ ᒋᑭᑕᐧᑭᔭᐣ ᑲᔦ ᑲᐧᐃᓐ 
ᒥᓇᐧᐊ ᑲᐱᐧᐃᑕᒪᑯᓯᒃ ᐊᓂᓐ ᑲᐧᐃᐃᔑ ᒪᑕᓄᑭᓇᓂᐧᐊᒃ .  

ᐅᔑᐱᐃᑲᓇᓐ ᑫᐃᔑᓂᔕᐃᑲᑌᑭᓐ  
 
 
ᑲᐊᐱᑕᒪᑫᐧᐊᒡ: 
 
ᑫᐃᔑᓂᔕᐃᑲᑌᒃ: 
Ontario Energy Board 
P.O. Box 2319 
2300 Yonge Street, 27th Floor 
Toronto ON  M4P 1E4 
ᑫᐃᔑᓂᔕᐊᒪᐧᐃᒡ: ᐅᑕᐱᑕᒪᑫᐧᐃᓂᒃ ᐅᔑᐱᐃᑫᑕᒪᑫ 
 
ᒧᔥᑭᓀᐱᐃᑫᐧᐃᓇᓐ: www.errr.oeb.gov.on.ca 
ᒪᒪᑕᐧᐃᐱᐧᐊᐱᑯ ᐅᔑᐱᐃᑫᐧᐃᓐ: 
Boardsec@oeb.gov.on.ca 

 
ᑭᑭᑐᐧᐃᓐ:  1-888-632-6273 (toll free) 
ᐸᒃᔅ ᐊᑭᓐᑕᓱᓐ: 416-440-7656 
 

 
 
ᑲᑭᒧᔥᑭᓀᐱᐃᑫᒡ: 
 
Hydro One Remote Communities Inc. 
483 Bay St., 8th Floor, South Tower 
Toronto, ON M5G 2P5 
ᑫᐃᔑᓂᔕᐊᒪᐧᐊᒡ: ᐊᓐᒪᕆ ᕋᔾᓕ 

 
 
 
ᒪᒪᑕᐧᐃᐱᐧᐊᐱᑯ ᐅᔑᐱᐃᑫᐧᐃᓐ: 
regulatory@hydroone.com 
ᑭᑭᑐᐧᐃᓐ: 416-345-6482 
ᐸᒃᔅ ᐊᑭᓐᑕᓱᓐ: 416-345-5866  

 
ᑐᕋᓐᑐ ᑭᒋᐅᑌᓇᒃ ᑲᑭᐅᔑᐱᐃᑲᑌᒃ ᐧᑲᔥᑲᑎᓄᐧᐃᑭᓯᔅ 20, 2009 
 
ᐅᓐᑌᕆᐅ ᐃᔥᑯᑌᐧᐃᔭᑉ ᑲᐊᐱᑕᒪᑫᐧᐊᒡ 
 
 
ᑲᑭᐅᔑᐱᐅᑎᓱᒡ 
 
 
ᑭᕐᔅᑎᓐ ᐧᐊᓕ 
ᑲᐅᔑᐱᐃᑫᐧᐃᑭᒪᐧᐃᒡ ᐊᐱᑕᒪᑫᐧᐃᓂᒃ 


